
«Անկախ պետությունների համագործակցության մասնակից պետությունների միջև տրանսպորտային անվտանգության ապահովման ոլորտում տեղեկատվական փոխգործակցության մասին»  համաձայնագրի կնքման նպատակահարմարության վերաբերյալ

Անկախ պետությունների համագործակցության անդամ–պետությունների կառավարությունների 2003թ. սեպտեմբերի 18-ին ԱՊՀ կառավարությունների Ղեկավարների խորհրդի որոշմամբ ընդունված Անկախ Պետությունների Համագործակցության անդամ–պետությունների տրանսպորտում անվտանգության ապահովման հարցերով Հռչակագրի  և 2009թ. նոյեմբերի 20-ի ԱՊՀ անդամ–պետությունների տարածքով անցնող միջազգային տրանսպորտային միջանցքների համաձայնեցված զարգացման մասին Համաձայնագրի իրականացման նպատակով նախատեսվում է կնքել «Անկախ Պետությունների Համագործակցության մասնակից պետությունների միջև տրանսպորտային անվտանգության ապահովման ոլորտում տեղեկատվական փոխգործակցության մասին»  համաձայնագիրը: 
Համաձայնագրի ընդունումը պայմանավորված է  տրանսպորտային անվտանգության մասին օրենսդրության ներդաշնակեցման անհրաժեշտությամբ, այդ թվում ԱՊՀ անդամ–պետությունների տարածքով անցնող միջազգային տրանսպորտային միջանցքների տարածքների զարգացման և արդյունավետ շահագործման համար բարենպաստ պայմանների ստեղծման անհրաժեշտությամբ:
Համաձայնագրի նպատակն է զարգացնել միջազգային համագործակցությունը պրակտիկ միջոցների իրականացման հարցերով, որոնք ուղղված կլինեն տրանսպորտային համալիրի կայուն և անվտանգ գործունեությանը սպառնացող, անձի հետաքրքրություններին վտանգ ստեղծող անօրինական միջամտության ակտերի կանխարգելմանը:
Հիմք ընդունելով վերոնշյալը Հայաստանի Հանրապետության տրանսպորտի և կապի նախարարությունը «Անկախ պետությունների համագործակցության մասնակից պետությունների միջև տրանսպորտային անվտանգության ապահովման ոլորտում տեղեկատվական փոխգործակցության մասին» համաձայնագրի կնքումը գտնում ենք նպատակահարմար:
ՀՀ տրանսպորտի և կապի նախարարություն

